
	1. Օրենքի 1-ին հոդվածի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի 2-րդ պարբերությանը՝ համաձայն որի հոդվածների կետերի համարները տեքստից բաժանվում են փակագծերով,
2. Նախագծի հիմնավորման համաձայն օրենքի 1-ին հոդվածով առաջարկվող լրացման նպատակն է բացառել պարտապանի գույքի անժամկետ արգելադրումն այն դեպքում, երբ կատարողական վարույթն ավարտվել է և երեք/յոթ տարվա ընթացքում պահանջատերը կատարողական թերթը չի ներկայացրել նոր կատարման, կամ կատարողական վարույթը չի վերսկսվել այլ հիմքով: Սակայն վերոնշյալ կարգավորումն արտացոլված չէ նախագծի տեքստում: Ներկայացված ձևակերպման համաձայն արգելանքի տակ գտնվող պարտապանի գույքը հարկադիր կատարողի որոշմամբ արգելանքից հանվում է, եթե հարյուր հազար ՀՀ դրամը չգերազանցող գույքային բնույթի  կատարողական վարույթի ավարտման պահից անցել է երեք տարի, իսկ հարյուր հազար ՀՀ դրամը գերազանցող գույքային բնույթի  կատարողական վարույթի ավարտման պահից անցել է յոթ տարի: Վերոնշյալ ձևակերպման արդյունքում գույքն արգելանքից հանելը պայմանավորված չէ վարույթը վերսկսելու կամ չվերսկսելու հանգամաներից որևէ մեկով, բացի այդ կարող է լինել ինչպես պահանջատիրոջ անգործության, այնպես էլ իրենից անկախ հանգամանքների հետևանք: Այս կապակցությամբ առաջարկում ենք հիշյալ կարգավորումը տարածել միայն այն դեպքերի վրա, երբ վարույթը չի վերսկսվել պահանջատիրոջ կամքից կախված հանգամանքներից ելնելով, քանի որ հակառակ դեպքում պահանջատերը զրկվում է իր պահանջների բավարարման ապահովման հնարավորությունից՝ իրենից անկախ հանգամանքների բերումով, օրինակ՝ «Դատական ակտերի հարկադիր կատարման մասին» Հայաստանի Հանրապետության օրենքի 41-րդ հոդվածի 3-րդ մասի համաձայն միևնույն հոդվածի 1-ին մասի 2-րդ կետով նախատեսված արգելքի վերացման դեպքում հարկադիր կատարողն է որոշում կայացրել ավարտված կատարողական վարույթը վերսկսելու մասին,
3. Օրենքի 2-րդ հոդվածով լրացվող 6-րդ կետի 2-րդ պարբերությունն անհրաժեշտ է համարակալել՝ համապատասխանեցնելով «Իրավական ակտերի մասին» ՀՀ օրենքի 41-րդ հոդվածին,

4. Օրենքի 2-րդ հոդվածով լրացվող 6-րդ կետում «Հայաստանի Հանրապետության կառավարության կողմից» բառերն անհրաժեշտ է փոխարինել «Հայաստանի Հանրապետության կառավարության որոշմամբ» բառերով, քանի որ համաձայն «Իրավական ակտերի մասին» ՀՀ օրենքի 43-րդ հոդվածի 5-րդ մասի եթե ընդունվող իրավական ակտով նախատեսվում է, որ դրանում նշված առանձին հարաբերություններ կարգավորվում են կամ պետք է կարգավորվեն իրավական այլ ակտով, ապա ընդունվող իրավական ակտում պետք է կոնկրետ նշվեն դրանում չկարգավորված հարաբերությունները կարգավորելու լիազորություն ունեցող իրավաստեղծ մարմնի անվանումը և հարաբերությունը կարգավորող իրավական ակտի տեսակը,
5. Սույն եզրակացության 4-րդ կետով ներկայացված առարկությունը վերաբերում է նաև «Հրապարակային սակարկությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի 1-ին և 2-րդ հոդվածներին:

	1. Ընդունվել է:
2. Ընդունվել է մասնակի:
3. Ընդունվել է մասնակի:

4. Ընդունվել է:

5. Ընդունվել է:


	1. «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծում կատարվել են համապատասխան փոփոխություններ:
2. «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին հոդվածով առաջարկվող կարգավորման հիմնավորումը շարադրվել է նոր խմբագրությամբ՝ ««Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծով առաջարկվող առաջին լրացման նպատակն է բացառել պարտապանի գույքի անժամկետ արգելադրումն այն դեպքում, երբ կատարողական վարույթն ավարտվել է, և երեք/յոթ տարվա ընթացքում հարկադիր կատարողը որոշում չի կայացրել պարտապանի գույքն արգելանքից հանելու մասին (այդ թվում՝ պահանջատերը կատարողական թերթը չի ներկայացրել նոր կատարման, կամ կատարողական վարույթը չի վերսկսվել այլ հիմքով):»:

Բարձրացված հարցի շուրջ հարկ ենք համարում անդրադառնալ օրինակ հիշյալ նախագծի 1-ին հոդվածով կարգավորված դրույթին, այն է՝ արգելանքի տակ գտնվող պարտապանի գույքը հարկադիր կատարողի որոշմամբ արգելանքից հանվում է, եթե հարյուր հազար ՀՀ դրամը գերազանցող գույքային բնույթի  կատարողական վարույթի ավարտման պահից անցել է յոթ տարի: Այսպես, 7 տարվա ընթացքում պահանջատերը կատարողական թերթը կարող է նորից ներկայացնել կատարման, ընդ որում՝ էական չէ, թե կոնկրետ որ տարում է այն ներկայացնում: Արդյունքում՝ հարկադիր կատարողը սկսում է վարույթ, որը գործում է ընդհանուր՝ օրենքով սահմանված կարգով:
3. «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 6-րդ կետը շարադրվել է նոր խմբագրությամբ՝ «6) միակ այն բնակարանի (այդ թվում՝ բնակարանի հետ մեկ միասնական գույքային միավոր կազմող տնամերձ հողամասի և այդ հողամասի վրա առկա օժանդակ կառույցների), որի գնահատված արժեքի 75 տոկոսը հավասար կամ ցածր է Հայաստանի Հանրապետության կառավարության կողմից սահմանված բնակապահովման նվազագույն շեմից: Այն դեպքում, եթե միակ բնակարանն իրացվում է սահմանված բնակապահովման նվազագույն շեմը գերազանցող գումարով, ապա նվազագույն շեմի չափով գումարը (ընդհանուր սեփականություն հանդիսացող գույքն իրացվելու դեպքում՝ այդ գումարի համապատասխան բաժինը) վերադարձվում է պարտապանին: Սույն կետով սահմանված դրույթները չեն տարածվում այն դեպքերի վրա, երբ գույքը գրավադրված է պահանջատիրոջ պահանջի ապահովման համար, ինչպես նաև երբ բավարարվում են ալիմենտային, կյանքին կամ առողջությանը կամ հանցագործությամբ պատճառված վնասների հատուցման, աշխատանքային կամ հեղինակային պայմանագրերով վարձատրությունների վճարումների պահանջները:»:
4. «Դատական ակտերի հարկադիր կատարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծում կատարվել է համապատասխան փոփոխություն:

5. «Հրապարակային սակարկությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծում կատարվել են համապատասխան փոփոխություններ:


